
Y BACHGEN IESU YMYSG





Y DOCTORIAID.





(Buddugol).






Y BACHGEN Iesu! dyna dant!

A dery'n fyw ar glust dynoliaeth;

Gall bysedd bychain bach y plant

Ymgydnabyddu â'r gerddoriaeth;

Pa le mae'r fam na fu erioed

Mewn pryder chwerw am ei phlentyn?

Rhoed drem yn ol i ddeuddeg oed

Yr Hwn orchmynodd fod pob blwyddyn.



Oes neb a ddywed wrth y bach,

Am gofio'i fod ymysg y doethion?

Am gofio ei iselradd ach,

A gwylio ar ei ymadroddion?

Mae holl adnoddau dysg a dawn,

Yn ymgyfarfod yn y ddinas;

A'r byd yn rhoi gwarogaeth llawn,

I ddysgedigion bri ac urddas.



Ond, dacw'r Bachgen gwylaidd mâd,

Yn holi ac yn gwrandaw arnynt,

Nes synnu prif ddoctoriaid gwlad,

Ac agor eu golygon iddynt:

Pa ryfedd? Onid gair yr Un

Agorodd emrynt mawr y wawr-ddydd?

Pa ryfedd ? Onid anadi ffun,

Yr Hwn sy'n agor bywyd beunydd?



Mor debyg yw i'n bechgyn ni,

Ond hynod iawn ymysg doctoriaid;

